
УВОДЗШЫ

Узбагачэнне слоўнікавага запасу школьнікаў -  адна з важных задач 
навучання мове, ад вырашэння якой залежыць узровень маўленчай культуры 
вучняў. Канцэпцыя моўнай адукацыі ў агульнаадукацыйных установах 
Рэспублікі Беларусь і распрацаваныя на яе аснове адукацыйны стандарт і 
праграма па беларускай мове арыентуюць на фарміраванне маўленчай 
культуры школьнікаў, авалоданне ведамі і практычнымі ўменнямі, якія 
забяспечваюць эфектыўную маўленчую дзейнасць у тыповых сітуацыях 
камунікацыі. Аднак у апошнія гады адзначаецца ўплыў на іх маўленчую 
практыку прастамоўяў, жарганізмаў, запазычаных слоў. Акрамя таго, школьнікі 
з дастаткова высокім узроўнем лінгвістычных ведаў сутыкаюцца з цяжкасцямі 
пры стварэнні ўласных выказванняў. Гэта тлумачыцца ў першую чаргу 
адсутнасцю ў іх належнага слоўнікавага запасу для выкарыстання ў розных 
відах маўленчай дзейнасці.

У метадычнай навуцы да 70-х гадоў XX стагоддзя ўзбагачзнне 
слоўнікавага запасу школьнікаў разглядалася 'як  слоўнікавая работа, якая 
праводзілася выключна на практычнай аснове пры падрыхтоўцы да напісання 
пераказаў і сачыненняў (П. А. Афанасьеў, В. А. Дабрамыслаў, М. А. Рыбнікава).

У 70 -  80-я гады ў сувязі з уключэннем у праграмы па беларускай і 
рускай мовах для вывучэння ў V класе новага раздзела "Лексіка. Фразеалогія” 
работа па ўзбагачэнні слоўнікавага запасу школьнікаў пашырылася за кошт 
тэарэтычнай асновы -  засваення вучнямі сістэмных сувязей лексіка- 
семантычнага ўзроўню: тэматычных груп слоў, сінанімічных радоў, 
антанімічных пар (М. Т. Баранаў, В. I. Капінос, А. Ю. Купалава,
А. В. Пруднікава). У методыцы выкладання рускай мовы ў гэты перыяд былі 
атрыманы даныя на аснове вывучэння пісьмовых работ -  пераказаў, а таксама 
вусных выказванняў аб нізкім ўзроўні слоўнікавага запасу школьнікаў 
пачатковых класаў (М. Т. Баранаў, I. Я. Сініца).

Праблему ўзбагачэння слоўнікавага запасу школьнікаў у аспекце развіцця 
маўлення і фарміравання лексічных уменняў даследавалі і беларускія вучоныя 
(Г. М. Валочка, В. П. Красней, В. А. Ляшчынская, Ф. М. Літвінка, 
Л. А. Мурына, Г. I. Нікалаенка, 1.1. Паўлоўскі, В. У. Протчанка, М. Г. Яленскі). 
Адзначым, што ў даследаваннях беларускіх вучоных-лінгвадыдактаў 
узбагачэнне слоўнікавага запасу школьнікаў суадносілася таксама з навучаннем 
лексіцы і падрыхтоўкай да напісання творчых відаў работ. Узровень 
слоўнікавага запасу школьнікаў як малодшых, так і старшых класаў не быў 
предметам спецыяльнага даследавання. I гэта з ’яўляецца аб’ектыўнай 
цяжкасцю пры арганізацыі работы па ўзбагачэнні слоўнікавага запасу вучняў 
V -  VIII класаў. У гэтых класах слова вывучаецца ў кожным раздзеле

1



школьнага курса беларускай мовы, таму і работа па ўзбагачэнні слоўнікавага 
запасу вучняў заканамерна павінна праводэіцца пры павучаіші ўсім раздзелам з 
улікам унутрыпрадметных сувязей паміж узроўнямі моўнай сістзмы.

Пачынаючы з 90-х гадоў XX стагодцзя аб’сктамі моўнай адукацыі ў 
агульнаадукацыйных установах Рэспублікі Беларусь з ’яўляюцца мова і 
маўленне. У працэсе засваення ведаў аб сістэме мовы і функцыянаванні моўных 
адзінак у маўленні вучні авалодваюць моўнымі паняццямі (моўны напрамак); 
пры засваенні маўленчай тэорыі - маўленча-камунікагыўнымі паняццямі 
(маўленча-камунікатыўны напрамак). Кожны напрамак мае сваю сістэму 
паняццяў і тэрмінаў, якія павінны складаць тэарэтычныя асновы ўзбагачэння 
слоўнікавага запасу школьнікаў для фарміравання моўнай і маўленча- 
камунікатыўнай кампетэнцыі. Акрамя таго, да тэарэтычных асноў узбагачэння 
слоўнікавага запасу школьнікаў павінны адносіцца сістэмныя аб’яднанні слоў 
розных часцін мовы і вобразна-выяўленчыя сродкі мовы для выкарыстання іх у 
розных відах маўленчай дзейнасці. Вылучаныя тэарэтычныя асновы 
ўзбагачэння слоўнікавага запасу вучняў: 1) моўныя паняцці ўсіх узроўняў 
моўнай сістэмы; 2) маўленча-камунікатыўныя паняцці, неабходныя для 
фарміравання ўменняў карыстацца мовай у розных відах маўленчай дзейнасці; 
3) сістэмныя аб’яднанні слоў розных часцін мовы; 4) семантычны сегмент усіх 
лінгвістычных з’яў (артыкуляцыйна-вымаўленчыя, фанетыка-стылістычныя 
характарыстыкі слоў, лексічныя значэнні слоў, лексічныя вобразна-выяўленчыя 
сродкі мовы, семантычная прырода словаўтваральных марфем, сэнсавыя і 
маўленчыя характарыстыкі марфалагічных формаў) з ’яўляюцца сукупнасцю 
моўных і маўленча-камунікатыўных з ’яў, паняццяў, якія знаходзяцца ва 
ўзаемасувязі і ўтвараюць цэласнасць і адзінства працэсу навучання і 
ўзбагачэння слоўнікавага запасу школьнікаў і таму патрабуюць новай 
комплексной метадычнай сістэмы ўзбагачэння слоўнікавага запасу школьнікаў 
у працэсе навучання беларускай мове.

Метадычная сістэма узбагачэння слоўнікавага запасу школьнікаў 
з’яўляецца комплексной, паколькі прадугледжвае работу над словам у 
комплексе яго характарыстык з улікам існуючых сувязей паміж узроўнямі 
моўнай сістэмы (наяўнасць аднаго націску ў слове, фанстычная аформленасць і 
немагчымасць уставак і змен унутры слова, аднесенасць слова да пэўнай 
часціны мовы і яго граматычная аформленасць, наяўнасць значэння і 
асаблівасцей ужывання слова ў маўленні) і фарміраванне ўменняў асэнсаванага 
выкарыстання моўных, маўленча-камунікатыўных паняццяў, сродкаў 
мастацкай выразнасці ў тэкстах розных тыпаў, стыляў, жанраў на аснове 
распрацаванай трохузроўневай сістэмы вербальна-семантычных, тэзаўрусных, 
прагматычных практыкаванняў, што з ’яўляецца канцэптуальна новым 
вырашэннем адной з галоўных праблем у сучаснай методыцы.

2



АГУЛЬНАЯ ХАРАКТАРЫСТЫКА ПРАЦЫ

Сувязь работы з буйнымі навуковымі праграмамі, тэмамі
Тэма дысертацыйнага даследавання распрацоўвалася ў межах навуковых 

даследаванняў, зацверджаных Міністэрствам адукацыі Рэспублікі Беларусь: 
“Метадычнае забеспячэнне выкладання беларускай мовы і літаратуры ў святле 
рэформы адукацыі ў вышэйшай і сярэдняй школе” (1996 -  2000 гг., дзяржаўны 
рэгістрацыйны нумар 19962107); “Тэарэтычныя і практычныя праблемы 
рыторыкі і методыкі выкладання беларускай мовы і літаратуры ў ВНУ і 
сярэдніх навучальных установах” (2001 -  2005 гг., дзяржаўны рэгістрацыйны 
нумар 20012506); “Мадэрнізацыя і распрацоўка зместу варыятыўнай адукацыі: 
методык і сродкаў навучання, выхавання і ўмацавання здароўя навучэнцаў у 
нацыянальнай сістэме адукацыі” ў межах задания 01 “Распрацаваць навукова- 
метадычнае забеспячэнне гуманітарнай адукацыі ў кантэксце фарміравання ў 
вучняў грамадзянскай, духоўна-маральнай, камунікатыўнай і мастацкай 
культуры як сродку рэалізацыі асобасна арыентаванага і кулыуралагічнага 
падыходаў” (2006 -  2008 гг., дзяржаўны рэгістрацыйны нумар 20063636).

Мэта і заданы даследавання
Мэта даследавання -  тэарэтычнае абгрунтаванне і распрацоўка 

комплекснай метадычнай сістэмы ўзбагачэння слоўнікавага запасу школьнікаў 
V -  VIII класаў у працэсе навучання беларускай мове з улікам 
унутрыпрадметных сувязей паміж моўнымі ўзроўнямі; практычная рэалізацыя 
прапанаванай комплекснай метадычнай сістэмы ў агульнаадукацыйных 
установах Рэспублікі Беларусь.

Дасягненне пастаўленай мэты ажыццяўлялася шляхам вырашэння 
наступных задач:

-  выявіць тэарэтычныя асновы комплекснай метадычнай сістэмы 
ўзбагачэння слоўнікавага запасу школьнікаў V -  VIII класаў у працэсе 
навучання беларускай мове, лінгвістычныя рэсурсы ўнутрыпрадметных сувязей 
паміж раздзеламі прадмета;

-  вызначыць сучасныя метадычныя напрамкі, падыходы, прынцыпы 
ўзбагачэння слоўнікавага запасу школьнікаў у працэсе навучання беларускай 
мове з улікам унутрыпрадметных сувязей паміж моўнымі ўзроўнямі;

-  вылучыць новы змест узбагачэння слоўнікавага запасу: моўныя, 
маўленча-камунікатыўныя паняцці школьнага курса беларускай мовы; 
лексічныя, лексіка-граматычныя, лексіка-стылістычныя сродкі стварэння 
вобразнасці і выразнасці маўлення; распрацаваць тыпалогію практыкаванняў 
для рэалізацыі новага зместу;

-  вызначыць тыповыя маўленчыя недахопы школьнікаў V, VIII класаў; 
выявіць прычыны ўзнікнення маўленчых недахопаў на аснове вынікаў 
канстатуючага эксперыменту;

-  падрыхтаваць навукова-метадычнае забеспячэнне працэсу ўзбагачэння 
слоўнікавага запасу школьнікаў: слоўнікі моўных, маўленча-камунікатыўных 
тэрмінаў; комплексны лексічны слоўнік беларускай мовы;

-  распрацаваць комплексную методыку ўзбагачэння слоўніка школьнікаў 
V -  VIII класаў у працэсе навучання беларускай мове з улікам 
ўнутрыпрадметных сувязей паміж моўнымі ўзроўнямі і праверыць яе 
эфектыўнасць.

Аб’ект і прадмет даследавання
Аб’ект даследавання -  працэс узбагачэння слоўнікавага запасу 

школьнікаў пры навучанні беларускай мове з улікам унутрыпрадметных 
сувязей паміж моўнымі ўзроўнямі ў V  -  VIII класах агульнаадукацыйных 
устаноў.

Прадмет даследавання -  комплексная метадычная сістэма ўзбагачэння 
слоўніка школьнікаў V -  VIII класаў моўнымі, маўленча-камунікатыўнымі 
паняццямі, вобразна-выяўленчымі сродкамі ў працэсе навучання беларускай 
мове.

Палажэнні, якія выносяцца на абарону
На абарону выносіцца новая комплексная метадычная сістэма, 

накіраваная на ўзбагачэнне слоўніка школьнікаў V -  VIII класаў моўнымі, 
маўленча-камунікатыўнымі паняццямі, лексічнымі, лексіка-стылістычнымі і 
лексіка-граматычнымі вобразна-зыяўленчымі сродкамі ў працэсе навучання 
беларускай мове з улікам ўнутрыпрадметных сувязей паміж рознымі моўнымі 
ўзроўнямі.

1. Працэс навучання беларускай мове ў агульнаадукацыйнай установе 
аб’ядноўвае дзве ўзаемазвязаныя мэты: засваемне сістэмы мовы і развіццё 
маўлення, што вызначае адбор тэарэтычных асноў комплекснай метадычнай 
сістэмы ўзбагачэння слоўнікавага запасу школыйкаў V -  VIII класаў для 
фарміравання іх моўнай, маўленча-камунікатыўнай кампетэнцыі.

Слова як адзінка моўнай сістэмы з’яўляецца аб’ектам навучання ў 
кожным раздзеле школьнага курса беларускай мовы, таму работа па 
ўзбагачэнні слоўнікавага запасу вучняў заканамерна павінна праводзіцца на 
аснове ўнутрыпрадметных сувязей адзінак усіх узроўняў моўнай сістэмы. 
Артыкуляцыйна-вымаўленчыя і фанетыка-стылістычныя характарыстыкі слоў, 
лексічныя значэнні слоў, лексічныя сродкі выразнасці, семантычная прырода 
словаўтваральных марфем, сэнсавыя і маўленчыя характарыстыкі 
марфалагічных формаў - семантычны сегмент усіх лінгвістычных з ’яў - 
з’яўляюцца лінгвістычнымі рэсурсамі ўнутрыпрадметных сувязей паміж усімі

моўнымі ўзроўнямі і тэарэтычнымі асновамі комплексная метадычнай сістэмы 
ўзбагачэння слоўнікавага запасу школьнікаў V -  VIII класаў.

2. У адпаведнасці з мэтамі навучання беларускай мове школьнікі павінны 
асэнсаваць моўныя сродкі (моўны напрамак узбагачэння слоўнікавага запасу) і 
асаблівасці выкарыстання іх у розных відах маўленчай дзейнасці ў залежнасці 
ад задач маўленчых зносін {маўленча-камунікатыўны напрамак узбагачэння 
слоўнікавага запасу). Галоўнымі падыходамі, што вызначаюць тэарэтычную і 
метадычную асновы ўзбагачэння слоўнікавага запасу вучняў, з’яўляюцца 
сістэмна-функцыянальны, які забяспечвае засваенне моўных паняццяў, і 
камунікатыўна-дзейнасны, які дапамагае вучням засвоіць маўленча- 
камунікатыўныя паняцці, ствараць самастойныя выказванні розных тыпаў, 
стыляў і жанраў. Сфармуляваныя намі спецыфічныя прынцыпы ўзбагачэння 
слоўнікавага запасу школьнікаў (спасціжэння семантыкі і граматычнай 
аформленасці; выяўлення сістэмных сувязей лексіка-семантычнага, лексіка- 
граматычнага ўзроўняў; спалучальнасці слоў) рэалізуюцца ў працэсе навучання 
беларускай мове з улікам унутрыпрадметных сувязей паміж раздзеламі 
“Лексіка. Фразеалогія”, “Склад слова. Словаўтварэнне і арфаграфія”, 
“Марфалогія і арфаграфія” на ўзроўні мнагазначнасці, сінаніміі, антаніміі, 
аманіміі марфем, граматычных формаў слоў.

3. Новы змест узбагачэння слоўнікавага запасу ўключае: моўныя паняцці 
(фанетыка-арфаэпічныя, лексіка-фразеалагічныя, марфемна-словаўтваральныя, 
марфалагічныя), якімі школьнікі павінны авалодваць пры вывучэнні ўсіх 
моўных узроўняў для фарміравання моўнай кампетэнцыі; маўленча- 
камунікатыўныя паняцці (тэкставыя, тыпалагічна-кампазіцыйныя, жанрава- 
стылістычныя), неабходныя для фарміравання маўленча-камунікатыўнай 
кампетэнцыі; вобразна-выяўленчыя моўныя (лексічныя, пексіка-граматычныя, 
лексіка-стылістычныя) сродкі для выкарыстання іх у тэкстах розных тыпаў, 
стыляў маўлення. Распрацаваная тыпалогія практыкаванняў .па ўзбагачэнні 
слоўнікавага запасу вучняў складаецца з вербальна-семантычных (авалоданне 
моўнымі і маўленча-камунікатыўнымі паняццямі), тэзаўрусных (практычнае 
выкарыстанне паняццяў на ўсіх моўных узроўнях), прагматичных 
практыкаванняў (аналіз лексічных, лексіка-граматычных, лексіка- 
стылістычных сродкаў у тэкстах; стварэнне вобразнага, эмацыянальнага, 
метафарычнага выказвання) і накіравана на фарміраванне адпаведных (моўных, 
маўлен ча- камун ікатыўных) уменняў.

4. Вынікі канстатуючага эксперыменту ў V і VIII класах выявілі 
найбольш тыповыя маўленчыя недахопы, дапушчаныя на лексіка- 
фразеалагічным узроўні (падмена вызначэння лексічнага значэння слова 
перакладам яго на рускую мову; няўменне падбіраць сінонімы, антонімы да 
ўсіх значэнняў мнагазначных слоў; парушэнне лексічнай спалучальнасці і інш),

марфемна-словаўтваралыіым узроўні (няўменне падбіраць аднакаранёвыя 
словы, выяўляць сінанімічныя, антанімічныя, аманімічныя марфемы і інш.), 
марфалагічным узроўні (няўменне ствараць сінанімічныя граматычныя 
канструкцыі, вызначаць сэнсава-стылістычную ролю часцін мовы, выяўляць 
стылістычную афарбоўку службовых часцін мовы і інш.).

Маўленчыя недахопы з’яўляюцца вынікам няведання тэарэтычнага 
матэрыялу па лексіцы, семантычнага і функдыянальнаі'а аспектаў тэорыі 
фанетыкі, словаўтварэння, марфалогіі і абмежаванага актыўнага слоўнікавага 
запасу. Вучні не валодаюць дастатковай колькасцю ключавых, тэматычна 
абумоўленых слоў ці спалучэнняў слоў, сінанімічнымі і антанімічнымі 
паралелямі, вобразна-выяўленчымі моўнымі сродкамі, не ўспрымаюць часціны 
мовы як лексіка-граматычныя і функцыянальныя групы слоў, марфемы як 
носьбіты абстрактнага значэння.

5. Слоўнікі-мінімумы моўных, маўленча-камунікатыўных тэрмінаў, 
вылучаных на аснове дыдактычнага матэрыялу школьных падручнікаў па 
беларускай мове, комплексны лексічны слоўнік беларускай мовы з ’яўляюцца 
навукова-метадычным забеспячэннем тэарэтычнай і практычнай работы па 
ўзбагачэнні слоўнікавага запасу школьнікаў. Адбор і структураванне зместу 
тэрміналагічных слоўнікаў ажыццяўляліся на аснове метадычных прынцыпаў 
(мінімізацыі тэрмінаў, размежавання тэрмінаў на ўзроўні мовы і маўлення, 
тэрміналагічна-апісальным). Тэарэтычнай асновай комплекснага лексічнага 
слоўніка беларускай мовы з ’яўляюцца сінонімы, антонімы, амонімы, паронімы. 
Матэрыял слоўніка выбраны з літаратурных твораў, што вывучаюцца ў 
агульнаадукацыйных установах, а таксама тэхстаў, якія змешчаны ў 
адпаведных падручніках па беларускай мове. Адбор і структураванне зместу 
комплексного лексічнага слоўніка беларускай мовы ажыццяўляліся на аснове 
лінгваметадычных прынцыпаў (частотнасці слоў, сістэмна-лексічнага, лексіка- 
граматычнага). Распрацаваная метадычная сістэма работы са слоўнікамі пры 
вывучэнні раздзелаў школьнага курса беларускай мовы прайшла праверку ў 
эксперыментальных агульнаадукацыйных установах і ўведзена ў практыку 
навучання беларускай мове'.

6. Распрацаваная новая комплексная методыка заснавана на сістэмна- 
функцыянальным, камунікатыўна-дзейнасным падыходах, принципах 
узбагачэння слоўнікавага запасу школьнікаў, новым лінгвістычным і 
маўленчым змесце, выдзеленым на аснове ўнутрыпрадметных сувязей, сістэме 
практыкаванняў, накіраванай на актывізацыю ўсяго комплексу моўных і 
маўленча-камунікатыўных уменняў, якія забяспечваюць замацаванне паняццяў, 
авалоданне практычнай дзейнасцю на аснове засвоеных паняццяў і ўвядзенне 
моўных і маўленча-камунікатыўных сродкаў у  творчыя відьі дзейнасці. 
Эфектыўнасць новай комплекснай методыкі ўзбагачэння слоўнікавага запасу

вучняў пацверджана ў межах навучальнага і кантрольнага эксперыментаў, што 
дало падставы для яе ўкаранення ў практыку навучання беларускай мове ў 
агульнаадукацыйных установах Рэспублікі Беларусь.

Асабісты ўклад суіскальніка
У дысертацыі, якая з ’яўляецца вынікам самастойнага даследавання 

аўтара, упершыню ў беларускай лінгваметодыцы:
-  вылучаны тэарэтычныя асновы комплекснага ўзбагачэння слоўнікавага 

запасу вучняў у працэсе навучання ўсім раздзелам школьнага курса беларускай 
мовы з улікам унутрыпрадметных сувязей;

-  сфармуляваны ў адпаведнасці з сістэмна-функцыянальным, 
камунікатыўна-дзейнасным падыходамі да навучання новыя прынцыпы 
ўзбагачэння слоўнікавага запасу вучняў (узбагачэнне слоўніка на аснове 
спасціжэння семантыкі і граматычнай аформленасці, сістэмных сувязей 
лексіка-семантычнага, лексіка-граматычнага ўзроўняў, спалучальнасці слоў);

-  вызначаны новы змест узбагачэння слоўнікавага запасу: моўныя, 
маўленча-камунікатыўныя паняцці, вобразна-выяўленчыя моўныя сродкі; 
распрацавана тыпалогія вербальна-семантычных, тэзаўрусных і прагматычных 
практыкаванняў для рэалізацыі новага зместу;

-  падрыхтавана навукова-метадычнае забеспячэнне працэсу ўзбагачэння 
слоўнікавага запасу школьнікаў: слоўнікі моўных, маўленча-камунікатыўных 
тэрмінаў; комплексны лексічны слоўнік беларускай мовы (сінонімаў, 
антонімаў, амонімаў, паронімаў);

-  распрацавана, эксперыментальна праверана і ўведзена ў практыку 
навучання беларускай мове ў агульнаадукацыйных установах комплексная 
метадычная сістэма ўзбагачэння слоўнікавага запасу школьнікаў V - VIII класаў 
у працэсе навучання ўсім раздзелам школьнага курса беларускай мовы з улікам 
унутрыпрадметных сувязей, якая забяспечвае замацаванне моўных і маўленча- 
камунікатыўных паняццяў, авалоданне практычнай дзейнасцю на аснове 
засвоеных моўных і маўленча-камунікатыўных паняццяў і ўвддзенне засвоеных 
моўных і маўленча-камунікатыўных сродкаў у творчыя віды дзейнасці,

Вывады і вынікі працы выкарыстаны ў вучэбна-метадычных дапаможніках па 
методыцы выкладання беларускай мовы для настаўнікаў беларускай мовы і 
літаратуры і студэнтаў філалагічных факулыэтаў, на лекцыях, семінарскіх і 
пракгычных занятках, рэалізуюцца ў працэсе педагагічнай практыкі студэнтаў.

Уклад іншых выканаўцаў у сумесна апублікаваных працах не мае 
непасрэдных адносін да адлюстравання вынікаў дадзенага даследавання, 
рэалізаванага суіскальнікам асабіста.

Апрабацыя выяікаў дысертацыі
Вынікі даследавання абмяркоўваліся на навукова-метадычных семінарах, 

круглых стадах на філалагічным факультэце БДУ (2000 -  2008 гг.), 
рэспубліканскім навукова-метадычным семінары “Обучающие игры в системе 
непрерывного образования” (Мінск, май 1996 г.), рэспубліканскіх
канферэнцыях “Узаемасувязі выкладання беларускай і рускай моў і літаратур” 
(Мінск, сакавік 1991 г.), “Навучальны працэс і шляхі яго інтэнсіфікацыі” 
(Мінск, 1991 г.), рэспубліканскай навукова-метадычнай канферэнцыі,
прысвечанай 110-й гадавіне з дня нараджэння Якуба Коласа (Мінск, лістапад 
1992 г.), рэспубліканскай навукова-метадычнай канферэнцыі “Пути повышения 
качества профессиональной подготовки педагогических кадров с
университетским образованием” (Мінск, кастрычнік 1995 г.), міжнародных 
навуковых канферэнцыях “Беларуская мова ў другой палове XX стагоддзя” 
(Мінск, кастрычнік 1997 г.), “Язык и социум” (Мінск, снежань 1998 г.; снежань
2004 г.), “Мова -  літаратура -  культура” (Мінск, 1999 г.), “Мова і культура” 
(Кіеў, чэрвень 2005 г.), міжнародных навукова-тэарэтычных канферэнцыях 
“Тэорыя і практыка навучання мовам, літаратурам і рыторыцы” (Мінск, 
снежань 1997 г.), міжнародных Купалаўскіх чытаннях (Гродна, 1998 г.), 
міжнароднай навукова-практычнай канферэнцыі “Педагогическое образование 
в классическом университете” (Мінск, кастрычнік 2000 г.), рэспубліканскай 
міжвузаўскай навукова-метадычнай канферэнцыі “Практыка як састаўная 
частка прафесійнай падрыхтоўкі спецыялістаў” (Мінск, люты 2000 г.), 
навукова-метадычных канферэнцыях “Сацыяльна-гуманітарныя навукі ў 
сістэме вышэйшай школы” -(Мінск, люты 2002 г.), ”Сацыяльна-культурная 
дзейнасць: метадалогія, змест, методыка” (Мінск, люты 2003 г.), міжнародных 
навуковых канферэнцыях “Многоуровневая система подготовки филологов: 
организация содержания и новые технологии обучения” (Мінск, кастрычнік 
2003 г.), “Текст в лингвистической теории и в методике преподавания 
филологических дисциплин” (Мазыр, май 2005 г.), IV Міжнароднай навуковай 
канферэнцьй ‘Текст. Язык. Человек” (Мазыр, май 2007 г.), IX - XII 
Міжнародных Кірыла-Мяфодзіеўскіх чытаннях, прысвечаных Дням 
славянскага пісьменства і культуры (Мінск, май 2003 г.; май 2004 г.; май
2005 г.; май 2006 г.), міжнародным форуме русістаў “Современное языковое и 
литературное образование в СНГ: диалог между теорией и практикой” (Мінск, 
10 -  12 лістапада 2008 г.). Асноўныя палажэнні і вынікі даследавання 
абмяркоўваліся на пасяджэннях кафедры рыторыкі і методыкі выкладання 
мовы і літаратуры, вучонага савета БДУ.

Апублікаванасць вынікаў дысертацыі
Вынікі даследавання знайшлі адлюстраванне ў 73 публікацыях, з іх 19 

адпавядаюць патрабаванням пункта 18 Палажэння аб прысуджэнні вучоных

ступеней і прысваенні вучоных званняў у Рэспубліцы Беларусь: 1 манаграфія 
(8,8 д.а.), 1 слоўнік (17,7 д.а.), 18 артыкулаў у рэцэнзуемых навуковых 
часопісах (8,1 д.а.). Іншыя публікацыі па тэме, якія пацвярджаюць практичную 
значнасць дысертацыйнага даследавання: 17 артыкулаў у навукова-метадычных 
зборніках, 24 матэрыялы навуковых, навукова-метадычных і навукова- 
практычных канферэнцый, 1 тэзісы даклада, 7 вучэбна-метадычных 
дапаможнікаў, 4 вучэбныя праграмы. Агульны аб’ём апублікаваных 
матэрыялаў складае 60,3 д.а.

Структура і аб’ём дысертацыі
Тэкст дысертацыі складаецца з уводзін, агульнай характарыстыкі працы, 

чатырох глаў, заключэння, бібліяграфічнага спісу і 2 дадаткаў. Поўны аб’ём 
дысертацыі - 264 с., у тым ліку 16 табліц на 9 с., 2 дадаткі на 20 с., 
бібліяграфічны спіс (301 назва выкарыстаных крыніц і 73 назвы публікацый 
аўтара) на 28 с.

КЕ8ЦМЕ
вашего Ьагіза ІЧікоІаеупа

Сошріех ІесЬг^йе о? уосаЬйІагу епгісЬшепІ оГУ - VIII Іогт зійсіепіз 
оп Ле Ьазіз оГ геаіігаііоп оГ іпіга-зйЬуесі геіаііопз ёйгіп§

Вуеіогаззіап 1ап§йа§е зійёу
Кеуууогйз: а сотріех ІесЬг^йе, уосаЬйІагу епгісЬтепІ, іпіга-зйіуесі геіаііопз, 

уосаЬйІагу, ргіпсіріе оГ зетапіігаііоп апё сотраІіЬіІііу, ргіпсіріе оГ ГйпсІіопіп§ оі' 
\уоп1 іп зреесЬ, зузіет оГ ехегсізез, уегЬаІ-зетапІіс, Йіезайшз, рга^таіісаі Іеуеіз оГ 
уосаЬйІагу епгісЬтепІ,

ТНе ригрозе оГ гезеагсЬ із іЬеогеіісаІ зйЬзІапііаііоп апсі сіеуеіортепі о! а 
сошріех ІесЬпіцйе оГ уосаЬйІагу епгісЬтепІ оГ V - VIII Гогт зійёепіз оп іЬе Ьазіз 
оГ геаіігаііоп оГ іпІга-зйЬіесі геіаііопз с1йгіп§ Вуеіошззіап 1ап§йа§е зійёу, 
ехрегітепЫ сЬеск оГ ііз еШсіепсу.

МеЙюёз оГ гезеагсЬ аге Шеогеіісаі апаіузів, ресіа§о§іса1 ехрегітепі, зіаіізіісаі 
апаіузіз, зійсіу оГ зійёепі асііуііу ргоёйсі (сгеаііуе луогкз), айуапсесі реёа§о§іса1 
ехрегіепсе еіс.

ТЬе зсіепііГіс поуеЬу оГ Йіе оЫаіпеё гезйііз сопзізіз іп іЬеогеІіса! зйЬзІапІіаІіоп 
апсі ёеуеіортепі оГ а сотріех іесЬг^йе оі’ уосаЬйІагу епгісЬтепІ: оГ V -  VIII Гогт 
зшсіепіз оп Ле Ьазіз оГ геаіігаііоп о і іпІга-зйЬіесі геіаііопз ёйгіп§ зШёу оі' аіі 
зесііопз оГ а зсЬооІ сойгзе оГ Вуеіошззіап 1ап§йа§е. ТЬе пе\у 1іп§йізІіс сопіепіз іп 
еасЬ зесііоп оГ а зсЬооІ сойгзе оГ Вуеіогйззіап Іап^йа^е Гог уосаЬйІагу епгісЬтепІ 
оГ V -  VIII Гопп зЬдёепІз Ьаз Ьееп ёеіегшіпеё. 8реесЬ тізіакез оГ V -  VIII Гогт 
зійёепіз Йіаі оссйггеё ёйгіп§ ІйШІІтепІ оГ ехегсізез сопсегпеё Іо іпГгіп§етепІ о? 
Іехісаі погт, аі аіі 1ап§йа§е Іеуеіз, іп сгеаііуе \уогкз, Ьауе Ьееп геуеаіеё апё 
апаіугеё. ТЬе пе\у шеіЬоёісаІ ргіпсіріез Ьауе Ьееп Гопгшіаіеё іп асЫіііоп Іо ехізііп^ 
опез ууЬісЬ ёеГте \уогк оп -уосаЬйІагу епгісЬтепІ: о і іЬе зійёепіз: 1) уосаЬйІагу 
епгісЬтепіз оГ іЬе зійёепіз оп іЬе Ьазіз оГ сотргеЬепзіоп оГ зетапіісз апсі 
сотраІіЬіІіІу оГ \уогёз; 2) УосаЬйІагу епгісЬтепІз оГ Ше зійёепіз оп іЬе Ьазіз оі 
Гйпсііопіпё о! а \уогё іп зреесЬ (іехіз оГ Йіе сеПаіп Іурез, зіуіез). АйіЬог'з сотріех 
ІесНпіцйе оГ уосаЬйІагу епгісЬтепІ оГ V -  VIII Гогт зійёепіз оп іЬе Ьазіз оГ 
геаіігаііоп оГ іпіга-зй^есі геіаііопз (1йгіп§ Вуеіошззіап 1ап§йа§е зійёу Ьаз Ьееп 
ёеуеіореё апё ехрегітепіаііу сЬескеё ир. А пе\у “Сотріех Іехісаі ёісііопагу оГ 
Вуеіотззіап Іап^йа^е (зупопутз, апіопутз апё оіЬег)” іог уосаЬйІагу епгісЬтепІ 
о і V -  VIII Іогт зійсіепіз Ьаз Ьееп сошрозеё.

ТЬе сопсійзіопз апсі гезйііз оГ іЬе гезеагсЬ Ьауе Ьееп йзеё іп айіЬог’з теіЬоёісаІ 
зсЬооІ-Ьоокз оп а ІесЬпіяйе о і ІеасЬіп§ оГ Вуеіогйззіап 1ап§йа§е Гог рНіІоІо^ізІ 
ІеасЬегз апё зшёепіз оГ рЬі1о1о§іса1 іасйіііез.

ТЬе арріісаііоп із егійсаііоп апё ЬеЬауе.

